
AmnAyastotram

ஆம்நாயஸ்தோத்ரம்

அத² ருத்³ரயாமலத: ஶிவவிரசிதம் ஆம்நாயஸ்தோத்ரம் ।
ஶ்ரீநாதா²தி³கு³ருத்ரயம் க³ணபதிம் பீட²த்ரயம் பை⁴ரவம் ।
ஸித்³தௌ⁴க⁴ம் வடுகத்ரயம் பத³யுக³ம் தூ³தீக்ரமம் மண்ட³லம் ॥
வீராந்த்³வ்யஷ்டசதுஷ்கஷஷ்டிநவகம் வீராவலீபஞ்சகம் ।
ஶ்ரீமந்மாலிநிமந்த்ரராஜஸஹிதம் வந்தே³கு³ரோர்மண்ட³லம் ॥
(கு³ருபாது³காமநுமுச்சார்ய ஸுமுகா²தி³பி: ⁴
பஞ்சமுத்³ராபி: ⁴ ஶ்ரீகு³ரும் ப்ரணம்ய)

பூர்வாம்நாய: -
ஶுத்³த⁴வித்³யா ச பா³லா ச த்³வாத³ஶார்தா⁴ மதங்கி³நீ ।
த்³விஜத்வஸாதி⁴நீ வித்³யா கா³யத்ரீ வேத³மாத்ரு’கா ॥ 1॥
கா³ணபத்யம் கார்திகேயம் ம்ரு’த்யுஞ்ஜயம் நீலகண்ட²ம் ।
த்ர்யம்ப³கம் ஜாதவேதா³ஶ்ச ததா² ப்ரத்யங்கி³ராத³ய:॥ 2॥
முகா²த்தத்புருஷாஜ்ஜாதா த்³விகோடீமந்த்ரநாயிகா: ।
ஏதா: காமகி³ரீந்த்³ராஶ்ச பூர்வாம்நாயஸ்ய தே³வதா:॥ 3॥
கு³ருத்ரயாதி³பீடா²ந்தம் சதுர்விம்ஶத்ஸஹஸ்ரகம் ।
ஏததா³வரணோபேதம் பூர்வாம்நாயம் ப⁴ஜாம்யஹம் ॥ 4॥
விஶுத்³தௌ⁴ சிந்தயேத்³தீ⁴மாந் பூர்வாம்நாயஸ்ய தே³வதா: ।
த³க்ஷிணாம்நாய: -
ஸௌபா⁴க்³யவித்³யா ப³க³ளா வாராஹீ வடுகஸ்ததா²॥ 5॥
ஶ்ரீதிரஸ்கரிணீ ப்ரோக்தா மஹாமாயா ப்ரகீர்திதா ।
அகோ⁴ரம் ஶரப⁴ம் க²ட்³க³ராவணம் வீரப⁴த்³ரகம் ॥ 6॥
ரௌத்³ரம் ஶாஸ்தா பாஶுபதாத்³யஸ்த்ரஶஸ்த்ராதி³பை⁴ரவா: ।
த³க்ஷிணாமூர்திமந்த்ராத்³யா:ஶைவாக³மஸமுத்³ப⁴வா:॥ 7॥

அகோ⁴ரமுக²ஸம்பூ⁴தம் மத³ம்ஶம் கோடிஸங்க்²யகம் ।
பூர்வபீட²ஸ்தி²தா தே³வி த³க்ஷிணாம்நாயதே³வதா:॥ 8॥
த்³விஸஹஸ்ரம் து தே³வ்யஸ்தா: பரிவாரஸமந்விதா: ।
பை⁴ரவாதி³பத³த்³வந்த்³வம் ப⁴ஜே த³க்ஷிணமுத்தமம் ॥ 9॥
அநாஹதே சிந்தயேச்ச த³க்ஷிணாம்நாயதே³வதா: ।
பஶ்சிம்நாயாய: -
லோபாமுத்³ரா மஹாதே³வீ அம்பா³ ச பு⁴வநேஶ்வரீ ॥ 10॥
அந்நபூர்ணா காமகலா ஸர்வஸித்³தி⁴ப்ரதா³யிநீ।
ஸுத³ர்ஶநம் வைநதேயம் கார்தவீர்யம் ந்ரு’ஸிம்ஹகம் ॥ 11॥
நாமத்ரயம் ராமமந்த்ரம் கோ³பாலம் ஸௌரமேவ ச ।
த⁴ந்வந்தரீந்த்³வஜாலம் ச இந்த்³ராதி³ஸுரமந்த்ரகம் ॥ 12॥
த³த்தாத்ரேயம் த்³வாத³ஶாஷ்டௌ வைஷ்ணவாக³மசோதி³தா: ।
ஸத்³யோஜாதமுகோ²த்³பூ⁴தா மந்த்ரா:ஸ்யு: கோடிஸங்க்²யகா:॥ 13॥
ஏதா ஜாலந்த்⁴ரபீட²ஸ்தா:² பஶ்சிமாம்நாயதே³வதா: ।
தூ³த்யாதி³ ச சதுஷ்ஷஷ்டி ஸித்³தா⁴ந்தம் த்ரிஸஹஸ்ரகம் ॥ 14॥
ஆம்நாய பஶ்சிமம் வந்தே³ஸர்வதா³ஸர்வகாமத³ம் ।
மணிபூரே சிந்தநீயா: பஶ்சிமாம்நாயதே³வதா:॥ 15॥
உத்தராம்நாய: -
துரீயாம்பா³ மஹார்தா⁴ ச அஶ்வாரூடா⁴ ததை²வ ச ।
மிஶ்ராம்பா³ ச மஹாலக்ஷ்மீ:ஶ்ரீமத்³வாக்³வாதி³நீ அபி ॥ 16॥
து³ர்கா³ காளீ ததஶ்சண்டீ³ நகுலீ ச புளிந்தி³நீ ।
ரேணுகா லக்ஷ்மிவாகீ³ஶமாத்ரு’காத்³யா:ஸ்வயம்வரா ॥ 17॥
பஞ்சாம்நாயஸமோபேதம் ஶ்ரீவித்³யாக்²யம் மத³ம்ஶகம் ।
வாமதே³வமுகோ²த்³பூ⁴தா த்³விகோடிமந்த்ரநாயிகா:॥ 18॥
ஏதா ஓட்³யாணபீட²ஸ்தா:² ஶாக்தாக³மஸமுத்³ப⁴வா: ।
த்³விஸஹஸ்ரம் து தே³வ்யஸ்தா: பரிவாரஸமந்விதா:॥ 19॥
முத்³ராதி³நவகம் சைவ ஸித்³தா⁴நாம் மிது²நம் ததா² ।

வீராவளீபஞ்சகம் ச ப⁴ஜேதா³ம்நாயமுத்தரம் ॥ 20॥
ஸ்வாதி⁴ஷ்டா²நே சிந்தநீயா உத்தராம்நாயதே³வதா: ।
ஊர்த்⁴வாம்நாய: -
பராபரா ச ஸா தே³வீ பராஶாம்ப⁴வமேவ ச ॥ 21॥
ப்ராஸாத³ம் த³ஹரம் ஹம்ஸம் மஹாவாக்யாதி³கம் பரம் ।
பஞ்சாக்ஷரம் மஹாமந்த்ரம் தாரகம் ஜந்மதாரகம் ॥ 22॥
ஈஶாநமுக²ஸம்பூ⁴தம் ஸ்வாத்மாநந்த³ப்ரகாஶகம் ।
கோடிஸங்க்²யா மஹாதே³வி மத்³ரூபா:ஸர்வஸித்³தி⁴தா:³॥ 23॥
ஏதா: ஶாம்ப⁴வபீட²ஸ்தா:²ஸஹஸ்ரபரிவாரிதா: ।
ஆராத்⁴ய மாலிநீபூர்வம் மண்ட³லாந்தம் ததை²வ ச ॥ 24॥
ஸாயுஜ்யஹேதுகம் நித்யம் வந்தே³ சோர்த்⁴வமகல்மஷம் ।
ஊர்த்⁴வாம்நாயமநூந்நித்யம் மூலாதா⁴ரே விபா⁴வயேத் ॥ 25॥
அநுத்தராம்நாய: -
ஸ்மர்தவ்யா பாது³கா பூர்வம் சரணம் தத³நந்தரம் ।
பஞ்சாம்பா³ நவநாதா²ஶ்ச மூலவித்³யாஸ்தத: பரம் ।
ஆதா⁴ரவித்³யாஷட்கம் ச புநரங்க்⁴ரித்³வயம் க்ரமாத் ॥ 26॥
ஶாம்ப⁴வீ சாத²ஹ்ரு’ல்லேகா²ஸமயா பரபோ³தி⁴நீ ।
கௌலபஞ்சாக்ஷரீ பஞ்சத³ஶார்ணாऽநுத்தராத்மிகா ॥ 27॥
ஷோட³ஶீ பூர்திவித்³யா ச மஹாத்ரிபுரஸுந்த³ரீ ।
ஊர்த்⁴வஶ்ரீபாது³காபூர்வம் சரணாந்தம் கு³ருக்ரமாத் ॥ 28॥
பஶ்சாத³நுதரம் வந்தே³ பரப்³ரஹ்மஸ்வரூபிணீம் ।
அநுத்தராம்நாயமநூநாஜ்ஞாநாசக்ரே விபா⁴வயேத் ॥ 29॥
ஶ்ரீநாத²கு³ருமந்த்ராதீ³ந் மண்ட³லாந்தம் யதா²க்ரமம் ।
ஸப்தகோடிமஹாமந்த்ரம் த்³வாத³ஶாந்தே ஸதா³ஸ்மரேத் ॥ 30॥
ஶுசிர்வாப்யஶுசிர்வாபி க³ச்ச²ம்ஸ்திஷ்ட²ந் ஸ்வபந்நபி ।
மந்த்ரைகஶரணோ வித்³வாந் மநஸாபி ஸதா³ஸ்மரந் ॥ 31॥
தத்தத்ஸித்³தி⁴ம் ச ஸாஹஸ்ரம் ஜபேத்ஸாத⁴கபுங்க³வ: ।
ஜபாந்தே ஶுத்³த⁴மாலா ச ஆம்நாயஸ்தோத்ரமுத்தமம் ॥ 32॥

லலிதாநாமஸாஹஸ்ரம் ஸர்வபூர்திகரம் ஸ்தவம் ।
ஸ்தவராஜம் ச பஞ்சைதே ப⁴க்த: ப்ரதிதி³நம் படே²த் ॥ 33॥
பு⁴க்த்வா போ⁴கா³ந் யதா²காமம் ஸர்வபூ⁴தஹிதே ரத: ।
ஸபா⁴ர்யாபுத்ரஸௌபா⁴க்³ய:ஸபூ⁴தி: பஶுமாந் ப⁴வேத் ॥ 34॥
ஏகவாரம் ஜபேதே³தத் கோடியஜ்ஞப²லம் லபே⁴த் ।
ஏதத்³விஜ்ஞாநமாத்ரேண ஸர்வேஷாம் தே³ஶிகோத்தம:॥
ஶிவஸாயுஜ்யமாப்நோதி ஶிவயோரேவஶாஸநாத் ॥ 35॥
॥ இதி ருத்³ரயாமலதந்த்ரே உமமாஹேஶ்வரஸம்வாதே³

ஶிவேநரசிதமாம்நாயஸ்தோத்ரம் ஸம்பூர்ணம் ॥

